
He Shiv Shankar Damru Wale Tum Ho Sada Sahay
Mastak Upar Chandra Biraje Ganga Jata Sahaye
Om Namah Shivay, Om Namah Shivay

Teen Lok Ke Dev Gan Bhi Tere Hi Gun Gaayen
Jo Bhi Tumko Dhyaye Prabhu Ji Man Ichcha Phal Paaye
Rameshwar Bhagwan Ko Prabhu Ram Bhi Sheesh Navaye
Jo Bhi Tumhara Naam Dhyave Bhav Sagar Tar Jaye
Om Namah Shivay, Om Namah Shivay

Mahadev Mahakaleshwar Ke Naam Se Hai Kaanpe Kaal
Devon Ke Hain Dev Mahadev, Jai Ho Teri Badri Vishal
Bhakton Ki Raksha Karte Ho Mahima Teri Badi Kamaal
Pikar Ke Prabhu Vish Ka Pyala Neelkanth Kehlaye
Om Namah Shivay, Om Namah Shivay

Jab Jab Peed Padi Bhakton Par Tumne Aan Ubara Hai
Sabke Dukhde Har Lete Ho Tu Hi Sabka Sahara Hai
Baal Na Banka Uska Hove Jisne Tumko Pukara Hai
Japle Shiv Ke N aam Ki Mala Bhav Sagar Tar Jaye
Om Namah Shivay, Om Namah Shivay

